ZAKON
O RAZVOJNOM PLANIRANJU | UPRAVLIJANJU
RAZVOJEM U FEDERACIJI BOSNE | HERCEGOVINE

I. OPCE ODREDBE

Clan 1.

(Predmet Zakona)

Ovim zakonom ureduju se ciljevi i principi razvojnog planiranja i upravljanja razvojem
Federacije Bosne i Hercegovine (u daljnjem tekstu: Federacija), kantona i jedinica lokalne
samouprave, vrste strateskih dokumenata, vrste dokumenata neophodnih u postupku
implementacije strateskih dokumenata, tijela odgovornih za razvojno planiranje i upravljanje
razvojem, proces razvojnog planiranja i upravljanja razvojem u Federaciji, programiranje,
monitoring, evaluacija i izvjeStavanje o implementaciji strateskih dokumenata, finansiranje
implementacije strateSkih dokumenata i nadzor nad primjenom ovog zakona.

Clan 2.

(Uspostavljanje sistema razvojnog planiranja i upravljanja
razvojem)

Uspostavljanje sistema razvojnog planiranja i upravljanja razvojem u Federaciji omogucava:
a) transparentno i usaglaSeno razvojno planiranje i upravljanje razvojem u Federaciji,
kantonima i jedinicama lokalne samouprave;

b) u najboljem interesu gradana Federacije koordinaciju i integraciju strateSkih dokumenata i
javnih i drugih finansijskih resursa kako bi se osigurala realizacija razvojnih prioriteta.

Clan 3.

(Definicije)



(1) U smislu ovog zakona termini koji se u njemu koriste imaju slijede¢a znacenja:

a) Budzet je akt kojim se planiraju prihodi 1 primici, te rashodi i izdaci Federacije, kantona,
gradova i op¢ina za period od jedne fiskalne godine;

b) Dokument okvirnog budzeta (u daljnjem tekstu: DOB) je akt koji sadrzi makroekonomske
projekcije i prognoze budzetskih sredstava i izdataka za naredne tri godine i na njemu se
zasniva priprema i izrada budzeta;

¢) Evaluacija je proces kojim se odreduje vrijednost i znacaj intervencije, odnosno programa,
projekta ili sveukupne strategije razvoja prema definiranim Kriterijima;

d) Godisnji plan rada je dokument koji sadrzi pored redovnih aktivnosti i aktivnosti na
godi$njem nivou koje ¢e se poduzimati kako bi se implementirali strateski ciljevi iz usvojenih
strateSkih dokumenata, a priprema se na osnovu usvojenih trogodisnjih planova rada;

e) Godisnji izvjestaj o radu je dokument koji sadrZi analizu izvrSenja aktivnosti planiranih
Godi$njim planom rada;

f) Horizontalna koordinacija i uskladivanje je koordinacija odgovornosti i procesa institucija,
kao i uskladivanje strateSkih dokumenata, odnosno uskladivanje strategije razvoja i sektorskih
strategija na istom nivou upravljanja u Federaciji, kantonima i jedinicama lokalne samouprave
prema zajednickim razvojnim ciljevima;

g) Indeks razvijenosti je kompozitni pokazatelj koji se ratuna kao ponderirani prosjek vise
osnovnih socioekonomskih pokazatelja radi mjerenja stepena razvijenosti jedinica lokalne
samouprave i kantona;

h) Indikatori oznacavaju vrstu i Sstepen promjena koje se neposredno ostvaruju kroz realizaciju
programa, projekata i razvojnih ciljeva, a sluze kao kvalitativni i1 kvantitativni pokazatelj
nivoa ostvarivanja utvrdenih ciljeva razvoja, odnosno realizacije programa ili projekata;

i) Izvjestaj o razvoju je dokument kojim se sagledavaju rezultati u ostvarivanju razvojnih
ciljeva 1 implementaciji strateSkih dokumenata;

J) Monitoring je sistemati¢no i kontinuirano sakupljanje, analiziranje i koriStenje podataka i
indikatora radi mjerenja napretka ostvarivanja postavljenih ciljeva/programa/projekata i
napretka u koristenju dodijeljenih sredstava i poduzimanja odgovarajuc¢ih mjera radi
eventualnih korekcija;

k) Otvoreni metod koordinacije (u daljnjem tekstu: OMK) u razvojnom planiranju i
upravljanju razvojem predstavlja, na osnovu konsultacija i usaglasavanja svih nivoa vlasti,
definiranje i provodenje zajednickih ciljeva u Federaciji, izbor zajednickih indikatora za
pracenje realizacije ciljeva 1 pripremu izvjestaja o razvoju;

I) Program javnih investicija (u daljnjem tekstu: PJI) je trogodisnji dokument koji donose
federalni i kantonalni organi uprave i jedinice lokalne samouprave u Federaciji radi
upravljanja i koordinacije sredstvima razvoja u Federaciji. Obuhvata i razvojne investicione
programe koji direktno doprinose realizaciji razvojnih ciljeva postavljenih u strateSkim
dokumentima;

m) Programiranje razvoja je proces pretvaranja dugoro¢nih strateskih ciljeva utvrdenih
strateSkim dokumentima u konkretne programe i aktivnosti putem izrade trogodisnjih i
godisnjih planova prema principu 1+2, u skladu sa kalendarom izrade DOB-a 1 budzeta;

n) Projekt je sredstvo organiziranja medusobno povezanih aktivnosti kako bi se ostvarili
unaprijed zadani ciljevi u odredenom vremenskom periodu i utvrdenom finansijskom okviru i
drugim raspolozivim resursima;

0) Ravnopravnost spolova podrazumijeva uklju¢ivanje muskih i Zenskih interesa u sve faze
procesa razvojnog planiranja i upravljanja razvojem u Federaciji, tako da su dobrobiti za
muskarce i zene podjednaka;

p) Razvoj je visedimenzionalan proces ekonomske, drustvene, okolisne, prostorne i



institucionalne transformacije radi poboljsanja kvaliteta i standarda zivota gradana, gdje suu
razvojne procese ukljuceni svi akteri razvoja - vladin sektor, privatni sektor, civilno drustvo i
lokalna zajednica. Ovakav razvoj karakteriziraju princip odrzivosti i integracije gdje svaki
sektor zadrzava svoje osnovne razvojne ciljeve, a zajedno ih ostvaruju u obliku uravnotezenog
razvoja uzimajuci u obzir prirodne opasnosti i klimatske promjene;

r) Razvojno planiranje podrazumijeva proces kreiranja razvojnih ciljeva i definiranje na¢ina
njihovog ostvarivanja;

s) Sektorska strategija razvoja je strateski dokument nadleZnih institucija Federacije i kantona
koji definira javne politike, pravce, ciljeve i resurse razvoja sektora i proizlazi iz integrisane
strategije razvoja,;

t) Strategija razvoja je integrisani, multisektorski strateSki dokument Federacije, kantona i
jedinica lokalne samouprave koji definira javne politike i usmjerava razvoj teritorije
Federacije i podrucja kantona i jedinica lokalne samouprave i predstavlja putokaz za
sveukupni razvoj;

u) Trogodisnji plan rada federalnih organa uprave, kantonalnih organa uprave i jedinica
lokalne samouprave je dokument koji definira strateske ciljeve, programe i aktivnosti koji
proizilaze iz pojedina¢nih nadleznosti institucija u Federaciji i relevantnih strateskih
dokumenata, njihov finansijski okvir, izvore finansiranja u trogodi$njem periodu prema
principu 1+2, u skladu sa kalendarom izrade budzeta;

v) Upravljanje razvojem je pretvaranje razvojnih ciljeva i prioriteta u konkretne aktivnosti sa
jasnim finansijskim efektom i institucionalnim odgovornostima, njihova realizacija, te
monitoring i evaluacija njihovih rezultata;

z) Jednake moguc¢nosti su princip definiran Poveljom o osnovnim pravima Evropske unije,
koja utvrduje nediskriminaciju, ravnopravnost muskaraca i Zena, prava na kulturne, vjerske i
jezicke razlicitosti svih gradana te prava djeteta, starijih lica 1 invalida;

aa) Vertikalna koordinacija i uskladivanje je koordinacija odgovornosti i procesa izmedu
nadleznih institucija na razli¢itim nivoima vlasti u Federaciji, kao 1 uskladivanje strateskih
dokumenata na razli¢itim nivoima vlasti u Federaciji prema zajednickim razvojnim ciljevima.
(2) Gramaticka terminologija koriStenja muskog roda u ovom zakonu podrazumijeva
ukljucivanje oba roda.

Clan 4.

(Principi razvojnog planiranja i upravljanja razvojem)

Principi razvojnog planiranja i upravljanja razvojem u Federaciji su:

a) uskladeni pristup razvojnom planiranju, programiranju, finansiranju i upravljanju razvojem
svih nivoa vlasti u Federaciji;

b) odgovornost, efektivnost i efikasnost javnih institucija svih nivoa vlasti u Federaciji u
procesu razvojnog planiranja i implementacije razvojnih prioriteta;

¢) OMK izmedu svih nivoa vlasti u Federaciji u procesu zajednickog razvojnog planiranja i
realizacije razvojnih prioriteta;

d) ravnopravnost spolova i jednake moguénosti za sve gradane Federacije u svim fazama
razvojnog planiranja i upravljanja razvojem;



e) horizontalna i vertikalna koordinacija medu nadleznim institucijama u procesima razvojnog
planiranja i upravljanja razvojem u Federaciji 1 uskladenost razvojnih prioriteta;

f) komplementarnost koja podrazumijeva da se razvojne aktivnosti razli¢itih institucija i nivoa
vlasti medusobno nadopunjuju radi multiplikacije razvojnih efekata;

g) partnerstvo, javnost i transparentnost svih nivoa vlasti u Federaciji u procesu razvojnog
planiranja, implementacije, finansiranja, monitoringa, evaluacije i izvjeStavanja o razvojnim
procesima.

I1. INSTITUCIONALNI OKVIR ZA RAZVOJNO PLANIRANJE | UPRAVLIANJE
RAZVOJEM U FEDERACJI

Clan 5.

(Institucije i koordinaciona tijela za razvojno planiranje i
upravljanje razvojem u Federaciji)

.....

Federacije Bosne i Hercegovine (u daljnjem tekstu: Vlada Federacije), federalni organi uprave
i federalne upravne organizacije (u daljnjem tekstu: federalni organi uprave), Federalni zavod
za programiranje razvoja (u daljnjem tekstu: Federalni zavod), vlade kantona, kantonalni
organi uprave i kantonalne upravne organizacije (u daljnjem tekstu: kantonalni organi
uprave), jedinice lokalne samouprave i tijela za poslove razvojnog planiranja i upravljanja
razvojem u kantonima i jedinicama lokalne samouprave.

(2) Savjetodavna tijela su: Vijece za razvojno planiranje i upravljanje razvojem Federacije
Bosne i Hercegovine (u daljnjem tekstu: Vije¢e Federacije) i vijeca za razvojno planiranje i
upravljanje razvojem u kantonima (u daljnjem tekstu: vijeca kantona).

Clan 6.

(Federalni zavod za programiranje razvoja)

U procesu razvojnog planiranja i upravljanja razvojem u Federaciji Federalni zavod, u
saradnji sa nadleznim institucijama Bosne i Hercegovine, Federacije, kantona i Savezom
op¢ina i gradova Federacije Bosne i Hercegovine (u daljnjem tekstu: Savez Federacije), kao
predstavnikom jedinica lokalne samouprave, nadlezan je za:

a) koordinaciju izrade Strategije razvoja Federacije Bosne i Hercegovine (u daljnjem tekstu:



Strategija razvoja Federacije) i koordinaciju programiranja razvoja Federacije;

b) pripremu propisa kojim se ureduju: metodologija izrade strateSkih dokumenata u
Federaciji, trogodisnje i godisnje planiranje, monitoring i izvjeStavanje, evaluacija strateskih
dokumenata, izrada indeksa razvijenosti za Federaciju, kantone i jedinice lokalne
samouprave;

c¢) ucesc¢e u izradi sektorskih strategija u Federaciji i njihovo usaglasavanje sa Strategijom
razvoja Federacije, kao i u izradi strategija razvoja kantona i Bosne i Hercegovine;

d) koordinaciju ucesca institucija sa nivoa Federacije, kantona i Saveza Federacije, kao
predstavnika jedinica lokalne samouprave, u procesima izrade Strategije razvoja Bosne i
Hercegovine na nivou Bosne i Hercegovine, u skladu sa principom OMK;

e) ostvarivanje saradnje sa Federalnim ministarstvom finansija radi osiguravanja
komplementarnosti procesa razvojnog planiranja, programiranja, monitoringa, evaluacije i
izvjestavanja o implementaciji strateSkih dokumenata i procesa izrade DOB-a, budzeta i PJI;
f) davanje misljenja Vladi Federacije i federalnim organima uprave u procesu izrade
godisnjeg programa rada Vlade Federacije sa ciljem da se u njega uvrste aktivnosti koje ¢e
doprinijeti realizaciji razvojnih prioriteta iz Strategije razvoja Federacije;

g) rad na pripremi poticajnih mehanizama za finansiranje razvojnih prioriteta Strategije
razvoja Federacije u saradnji sa kantonima;

h) koordinaciju procesa monitoringa, evaluacije i izvjeStavanja o realizaciji Strategije razvoja
Federacije, te uspostavljanje sistema indikatora;

1) izradu indeksa razvijenosti kantona i jedinica lokalne samouprave;

j) obavljanje stru¢nih poslova za potrebe Vije¢a Federacije;

k) osiguravanje javnosti rada u procesima razvojnog planiranja, programiranja i
implementacije, monitoringa, evaluacije 1 izvjeStavanja o Strategiji razvoja Federacije;

1) vodenje evidencije usvojenih strateskih dokumenata u Federaciji 1 izvjeStaja o njihovoj
implementaciji.

Clan 7.

(Organizacija poslova za razvojno planiranje i upravljanje
razvojem u federalnim organima uprave)

(1) Federalni organi uprave u saradnji sa nadleZnim institucijama Bosne 1 Hercegovine,
Federacije, kantona i Savezom Federacije i u skladu sa svojom unutrasnjom organizacijom i
nadleznostima organiziraju poslove razvojnog planiranja i upravljanja razvojem.

(2) Poslovi razvojnog planiranja i upravljanja razvojem u federalnim organima uprave
obuhvataju:

a) koordinaciju izrade sektorskih strategija u Federaciji, u skladu sa odredbama ¢lana 17. ovog
zakona;

b) ucesce u izradi strateskih dokumenata Bosne i Hercegovine, Strategije razvoja Federacije i
drugih sektorskih strategija u Federaciji, strategija razvoja kantona, te sektorskih strategija
razvoja kantona;

c) koordinaciju u¢esc¢a kantona i Saveza Federacije u procesima izrade sektorskih strategija na
nivou Federacije, u skladu sa principom OMK;



d) programiranje na osnovu sektorskih strategija u Federaciji i uskladivanje godi$njih
programa rada federalnih organa uprave u skladu sa odredbama ¢lana 29. ovog zakona;
e) predlaganje poticajnih mehanizama za finansiranje razvojnih prioriteta utvrdenih u
sektorskim strategijama u saradnji sa kantonalnim organima uprave;

f) poslove iz oblasti razvojnog planiranja i upravljanja razvojem u procesu evropskih
integracija;

g) provodenje monitoringa, evaluacije i izvjeStavanje o realizaciji sektorskih strategija
Federacije prema utvrdenim i javno dostupnim razvojnim indikatorima;

h) ucesc¢e u procesu monitoringa, evaluacije i izvjesStavanja o realizaciji Strategije razvoja
Federacije 1 strateSkih dokumenata Bosne 1 Hercegovine;

1) osiguravanje javnosti rada u procesima razvojnog planiranja, programiranja i
implementacije, monitoringa, evaluacije i izvjeStavanja o realizaciji sektorskih strategija u
Federaciji.

Clan 8.

(Organizacija poslova za razvojno planiranje i upravljanje
razvojem u kantonima)

(1) Kantoni u saradnji sa nadleznim institucijama Federacije i jedinicama lokalne samouprave
u sastavu kantona, a u skladu sa svojom unutrasnjom organizacijom i nadleznostima,
organiziraju poslove razvojnog planiranja i upravljanja razvojem.

(2) Poslovi razvojnog planiranja i upravljanja razvojem u kantonima obuhvataju:

a) koordinaciju izrade strategije razvoja kantona i programiranja razvoja kantona u skladu sa
odredbama ¢l. 18. 129. ovog zakona;

b) ucesce u izradi sektorskih strategija kantona, strategija razvoja jedinica lokalne samouprave
u sastavu kantona, Strategije razvoja Federacije, te strateSkih dokumenata Bosne 1
Hercegovine;

¢) koordinaciju ucescéa jedinica lokalne samouprave u procesima izrade strateskih dokumenata
kantona, u skladu sa principom OMK;

d) osiguravanje uskladenosti budzetskog planiranja i PJI sa razvojnim prioritetima
definiranim u usvojenim strateSkim dokumentima;

e) rad na pripremi poticajnih mehanizama za finansiranje razvojnih prioriteta utvrdenih u
strategiji razvoja kantona u saradnji sa federalnim organima uprave i jedinicama lokalne
samouprave u sastavu kantona;

f) koordinaciju razrade i implementacije projekata identifikovanih u strategiji razvoja kantona
putem saradnje sa kantonalnim organima uprave, drugim kantonima i jedinicama lokalne
samouprave u sastavu kantona, a koji doprinose realizaciji razvojnih prioriteta;

g) koordinaciju procesa monitoringa, evaluacije i izvjeStavanja o realizaciji strategije razvoja
kantona u skladu sa utvrdenim sistemom indikatora i vodenje javno dostupne baze podataka
za prac¢enje implementacije strateskih dokumenata kantona;

h) poslove iz oblasti razvojnog planiranja i upravljanja razvojem u procesu evropskih
integracija;

1) obavljanje stru¢nih poslova za potrebe vijeca kantona;



J) osiguravanje javnosti rada u procesima razvojnog planiranja, programiranja i
implementacije, monitoringa, evaluacije 1 izvjeStavanja.

Clan 9.

(Organizacija poslova za razvojno planiranje i upravljanje
razvojem u kantonalnim organima uprave)

(1) Kantonalni organi uprave u saradnji sa federalnim organima uprave i jedinicama lokalne
samouprave u sastavu kantona, a u skladu sa svojom unutra§njom organizacijom i
nadleznostima, organiziraju poslove razvojnog planiranja i upravljanja razvojem.

(2) Poslovi razvojnog planiranja i upravljanja razvojem u kantonalnim organima uprave
obuhvataju:

a) koordinaciju izrade sektorskih strategija u kantonima u skladu sa odredbama ¢lana 19. ovog
zakona;

b) ucesce u izradi strategije razvoja 1 drugih sektorskih strategija kantona, Federacije i Bosne i
Hercegovine;

¢) koordinaciju uce$ca jedinica lokalne samouprave u procesima izrade sektorskih strategija
kantona, u skladu sa principom OMK;

d) programiranje na osnovu sektorskih strategija u kantonima i uskladivanje sa godiSnjim
programima rada kantonalnih organa uprave u skladu sa odredbama ¢l. 19. 1 29. ovog zakona;
e) predlaganje poticajnih mehanizama za finansiranje razvojnih prioriteta utvrdenih u
sektorskim strategijama kantona u saradnji sa federalnim organima uprave i jedinicama
lokalne samouprave u sastavu kantona;

f) provodenje monitoringa, evaluacije 1 izvjeStavanja o realizaciji sektorskih strategija kantona
prema utvrdenim razvojnim indikatorima;

g) uceSce u procesu monitoringa, evaluacije 1 izvjeStavanja o realizaciji strategije razvoja
kantona 1 strateSkih dokumenata Federacije;

h) osiguravanje javnosti rada u procesima razvojnog planiranja, programiranja i
implementacije, monitoringa, evaluacije 1 izvjeStavanja o realizaciji sektorskih strategija u
kantonima.

Clan 10.

(Organizacija poslova za razvojno planiranje i upravljanje
razvojem u jedinicama lokalne samouprave)



(1) Jedinice lokalne samouprave u skladu sa svojom unutra$njom organizacijom i
nadleznostima organiziraju poslove razvojnog planiranja i upravljanja razvojem.

(2) Poslovi razvojnog planiranja i upravljanja razvojem u jedinicama lokalne samouprave
obuhvataju:

a) koordinaciju izrade strategije razvoja i programiranja razvoja jedinice lokalne samouprave;
b) ucesce u izradi strateskih dokumenata kantona;

¢) osiguravanje uskladenosti budzetskog planiranja i PJI sa razvojnim prioritetima jedinice
lokalne samouprave;

d) definiranje poticajnih mehanizama za finansiranje razvojnih prioriteta utvrdenih u strategiji
razvoja jedinice lokalne samouprave u saradnji sa nadleznim institucijama kantona;

e) koordinaciju razrade i implementacije projekata identifikovanih u strategiji razvoja jedinice
lokalne samouprave u saradnji sa nadleznim institucijama u okviru jedinice lokalne
samouprave, kantonalnim organima uprave, susjednim jedinicama lokalne samouprave i
socio-ekonomskim partnerima, a koji doprinose realizaciji razvojnih prioriteta;

f) koordinaciju procesa monitoringa, evaluacije i izvjeStavanja o realizaciji strategije razvoja
jedinice lokalne samouprave u skladu sa utvrdenim sistemom indikatora i vodenje javno
dostupne baze podataka za pra¢enje implementacije strategije razvoja jedinice lokalne
Samouprave,

g) poslove iz oblasti razvojnog planiranja i upravljanja razvojem u procesu evropskih
integracija;

h) osiguravanje javnosti rada u procesima razvojnog planiranja, programiranja i
implementacije, monitoringa, evaluacije i izvjeStavanja o strategiji razvoja jedinice lokalne
samouprave.

(3) U procesima koordinacije razvojnog planiranja i upravljanja razvojem sa vi§im nivoima
vlasti jedinice lokalne samouprave izraZzavaju 1 zastupaju svoje interese putem Saveza
Federacije.

Clan 11.

(Vijece Federacije)

(1) Vijece Federacije je tijelo Vlade Federacije koje ima savjetodavnu ulogu u procesima
definiranja, implementacije, monitoringa, evaluacije 1 izvjeStavanja o realizaciji razvojnih
prioriteta u Federaciji i djeluje u skladu sa principima partnerstva i saradnje.

(2) Vijece Federacije €ine: premijer Federacije, premijeri, odnosno predsjednici vlada
kantona, predstavnik Saveza Federacije i drugi socijalno-ekonomski partneri.

(3) Po potrebi, u okviru Vijec¢a Federacije osnivaju se sektorska vije¢a koja imaju
savjetodavnu ulogu u procesima definiranja, implementacije, monitoringa, evaluacije i
izvjesStavanja o realizaciji specifi¢nih sektorskih prioriteta u Federaciji.

(4) Vlada Federacije posebnim aktom utvrduje sastav i broj ¢lanova, nacin rada Vijeca
Federacije i sektorskih vijeca vodeci raCuna o ravnopravnoj zastupljenosti spolova.

(5) Strucne poslove za potrebe rada Vijeca Federacije vrsi Federalni zavod.

(6) Administrativno-tehnicke poslove za potrebe rada Vije¢a Federacije vr$i Generalni
sekretarijat Vlade Federacije Bosne i Hercegovine.



Clan 12.

(Nadleznosti Vijeca Federacije)

Vijece Federacije iz ¢lana 11. ovog zakona razmatra i daje preporuke:

a) o klju¢nim razvojnim prioritetima u Federaciji;

b) o Strategiji razvoja Federacije, sektorskim strategijama Federacije i njihovoj medusobnoj
uskladenosti, a prije njihovog dostavljanja Vladi Federacije na razmatranje;

c) o uskladenosti strategija razvoja kantona sa Strategijom razvoja Federacije, a prije njihovog
dostavljanja vladi kantona na razmatranje;

d) o razvojnim programima koji zahtijevaju zajedni¢ko djelovanje razli¢itih institucija
Federacije i kantona, a u okviru Strategije razvoja Federacije;

e) u slucaju suprotstavljenih razvojnih prioriteta medu sektorima;

) o Godisnjem izvjestaju o razvoju Federacije;

g) za unapredenje sistema razvojnog planiranja i upravljanja razvojem u Federaciji;

h) u pogledu drugih poslova iz oblasti razvojnog planiranja i upravljanja razvojem u
Federaciji.

Clan 13.

(Vijecéa kantona)

(1) Vijeca kantona su tijela vlada kantona koja imaju savjetodavnu ulogu u procesima
definiranja, implementacije, monitoringa, evaluacije 1 izvjeStavanja o realizaciji razvojnih
prioriteta u kantonima i djeluju u skladu sa pincipima partnerstva i saradnje.

(2) Vijec¢a kantona ¢ine: premijer, odnosno predsjednik vlade kantona, op¢inski nacelnici,
odnosno gradonacelnici jedinica lokalne samouprave u sastavu kantona 1 drugi socijalno-
ekonomski partneri.

(3) Po potrebi, u okviru Vijeca kantona osnivaju se sektorska vije¢a koja imaju savjetodavnu
ulogu u procesima definiranja, implementacije, monitoringa, evaluacije 1 izvjeStavanja o
realizaciji specificnih sektorskih prioriteta kantona.

(4) Vlade kantona posebnim aktom utvrduju sastav 1 broj ¢lanova, nacin rada vije¢a kantona 1
izvrSavanja administrativno-tehnickih poslova, vodeéi racuna o ravnopravnoj zastupljenosti
spolova.

(5) Strucne poslove za potrebe rada vije¢a kantona vrSe kantonalni organi za razvojno
planiranje i upravljanje razvojem.

Clan 14.



(Nadleznosti vije¢a kantona)

Vijeca kantona iz ¢lana 13. ovog zakona razmatraju i daju preporuke:

a) o klju¢nim razvojnim prioritetima u kantonima;

b) o strateskim dokumentima Bosne i Hercegovine, Strategiji razvoja Federacije, strategiji
razvoja kantona, sektorskim strategijama kantona i njihovoj medusobnoj uskladenosti, a prije
njihovog dostavljanja vladi kantona na razmatranje;

¢) o strategijama razvoja jedinica lokalne samouprave i njihovoj uskladenosti sa strateskim
dokumentima kantona;

d) o razvojnim programima koji zahtijevaju zajednicko djelovanje razli¢itih institucija
kantona i jedinica lokalne samouprave, a u okviru strategije razvoja kantona;

e) o godi$njim izvjestajima o implementaciji strategije razvoja i sektorskih strategija kantona;
f) o problemima i razvojnim potencijalima kantona za razmatranje u okviru Vijeca Federacije;
g) u pogledu drugih poslova iz oblasti razvojnogplaniranja i upravljanja razvojem u kantonu.

III. STRATESKI I IMPLEMENTACIONI DOKUMENTI U FEDERACIJI

Clan 15.

(Vrste strateskih dokumenata u Federaciji)

(1) Planiranje razvoja u Federaciji zasniva se na sljede¢im uzajamno usaglaSenim strateskim
dokumentima: Strategiji razvoja Federacije, sektorskim strategijama Federacije, strategijama
razvoja kantona, sektorskim strategijama kantona i strategijama razvoja jedinica lokalne
samouprave.

(2) StrateSki dokumenti iz stava (1) ovog €lana se pripremaju na osnovu principa OMK,
principa ravnopravnosti spolova 1 jednakih mogucnosti u skladu sa propisom iz ¢lana 21.
stav (2) ovog zakona.

(3) Strateski dokumenti iz stava (1) ovog ¢lana donose se na vremenski period uskladen sa
ciklusom planiranja Evropske unije.

(4) Strateski dokumenti iz stava (1) ovog ¢lana su dostupni javnosti 1 objavljuju se na internet
stranicama nadleznih institucija.

Clan 16.



(Strategija razvoja Federacije)

(1) Strategijom razvoja Federacije se utvrduju ciljevi i prioriteti razvoja Federacije, nacin
njihovog ostvarivanja, finansijski i institucionalni okvir za implementaciju, monitoring,
evaluaciju i izvjeStavanje.

(2) Strategija razvoja je osnovni dokument za izradu sektorskih strategija, DOB-a, budzeta,
PJl-a, programa rada Vlade Federacije za mandatni period, trogodiSnjeg plana rada federalnih
organa uprave 1 GodiSnjeg programa rada Vlade Federacije.

(3) Strategija razvoja Federacije sadrzi prioritete i razvojne pravce Federacije definirane u
Strategiji razvoja Bosne i Hercegovine, dokumentima relevantnim za proces evropskih
integracija i drugim medunarodno preuzetim obavezama Bosne i Hercegovine.

(4) Strategija razvoja Federacije predstavlja podlogu za uskladivanje i izradu strategija
razvoja kantona i jedinica lokalne samouprave u Federaciji.

(5) Strategiju razvoja Federacije donosi Parlament Federacije Bosne i Hercegovine (u
daljnjem tekstu: Parlament Federacije) na prijedlog Vlade Federacije.

(6) Vlada Federacije moze predloZiti Parlamentu Federacije usvajanje Strategije razvoja
Bosne i Hercegovine kao strateskog okvira razvoja Federacije.

(7) U slucaju iz stava (6) ovog ¢lana u Federaciji se izraduju implementacioni dokumenti u
skladu sa ¢l. od 23. do 25. ovog zakona.

Clan 17.

(Sektorske strategije Federacije)

(1) Sektorskim strategijama Federacije se utvrduju ciljevi 1 prioriteti razvoja sektora, nacin
njihovog ostvarivanja, finansijski i institucionalni okvir za implementaciju, monitoring,
evaluaciju i izvjeStavanje.

(2) Sektorske strategije Federacije se izraduju na osnovu Strategije razvoja Federacije,
Strategije razvoja Bosne i Hercegovine, dokumenata relevantnih za proces integracije

Bosne i Hercegovine u Evropsku uniju i drugih medunarodno preuzetih obaveza Bosne i
Hercegovine.

(3) U procesu izrade sektorskih strategija federalni organi uprave ukljucuju nadlezne
institucije na nivou Bosne i Hercegovine, Federacije i kantona, u skladu sa principom

OMK.

(4) Sektorske strategije Federacije predstavljaju podlogu za izradu trogodisnjeg i godiSnjeg
plana rada federalnih organa uprave, DOB-a i budzeta Federacije, PJI i Mjera ekonomske
politike Federacije.

(5) Sektorske strategije Federacije donosi Parlament Federacije na prijedlog Vlade Federacije.
(6) Vlada Federacije moze predloziti Parlamentu Federacije usvajanje sektorske strategije
koja je donesena na nivou Bosne 1 Hercegovine kao sektorskog stratesSkog okvira Federacije.
(7) U slucaju iz stava (6) ovog ¢lana federalni organi uprave izraduju implementacione
dokumente u skladu sa ¢l. od 23. do 26. ovog zakona.



Clan 18.

(Strategija razvoja kantona)

(1) Strategijom razvoja kantona se utvrduju ciljevi 1 prioriteti razvoja kantona, nacin njihovog
ostvarivanja, finansijski i institucionalni okvir za implementaciju, monitoring, evaluaciju i
izvjestavanje.

(2) Strategija razvoja kantona je osnovni dokument za izradu sektorskih strategija, DOB-a,
budzeta i PJI kantona, programa rada vlade kantona za mandatni period, trogodi$njeg plana
rada kantonalnih organa uprave i godiSnjeg programa rada vlade kantona.

(3) Strategija razvoja kantona sadrzi prioritete prostornog razvoja kantona i razvojne pravce
definirane u strateskim dokumentima Federacije i dokumentima relevantnim za proces
integracije Bosne i Hercegovine u Evropsku uniju.

(4) Strategija razvoja kantona predstavlja podlogu za uskladivanje i izradu strategija razvoja
jedinica lokalne samouprave.

(5) Strategiju razvoja kantona donosi skupstina kantona na prijedlog vlade kantona.

(6) Vlada kantona moze predloZiti skupstini kantona usvajanje Strategije razvoja Federacije
kao strateSkog okvira razvoja kantona.

(7) U slucaju iz stava (6) ovog ¢lana u kantonu se izraduju implementacioni dokumenti u
skladu sa ¢l. od 23. do 26. ovog zakona.

Clan 19.

(Sektorske strategije kantona)

(1) Sektorskim strategijama kantona se utvrduju ciljevi i prioriteti sektora, nacin njihovog
ostvarivanja, finansijski i institucionalni okvir za implementaciju, monitoring, evaluaciju i
izvjeStavanje.

(2) Sektorske strategije kantona se izraduju na osnovu strategije razvoja kantona, prioriteta
sektorskih strategija u Federaciji i1 strateSkih dokumenata na nivou Bosne i Hercegovine, te
dokumenata relevantnih za proces integracije Bosne i Hercegovine u Evropsku uniju.

(3) U procesu izrade sektorskih strategija kantonalni organi uprave ukljucuju federalne organe
uprave, druge kantonalne institucije i jedinice lokalne samouprave, u skladu sa

principom OMK.

(4) Sektorske strategije kantona predstavljaju podlogu za izradu DOB-a i budzeta kantona, PJI
kantona, trogodisnjeg i godiSnjeg plana rada kantonalnih organa uprave.

(5) Sektorske strategije kantona donosi skupstina kantona na prijedlog vlade kantona.

(6) Vlada kantona moze predloziti skupstini kantona usvajanje sektorske strategije Federacije



kao sektorskog strateskog okvira kantona.
(7) U slucaju iz stava (6) ovog ¢lana kantonalni organi uprave izraduju implementacione
dokumente u skladu sa ¢l. od 23. do 26. ovog zakona.

Clan 20.

(Strategija razvoja jedinica lokalne samouprave)

(1) Strategijom razvoja jedinica lokalne samouprave utvrduju se ciljevi i prioriteti razvoja
jedinica lokalne samouprave u Federaciji, nacin njihovog ostvarivanja, finansijski i
institucionalni okvir za implementaciju, monitoring, evaluaciju i izvjestavanje.

(2) Strategija razvoja jedinice lokalne samouprave je osnovni dokument za izradu DOB-a,
budzeta i1 PJI jedinice lokalne samouprave, programa rada op¢inskog nacelnika, odnosno
gradonacelnika za mandatni period, trogodi$njeg i godi$njeg plana rada jedinice lokalne
samouprave i godiSnjeg programa rada op¢inskog nacelnika, odnosno gradonacelnika.

(3) Strategija razvoja jedinice lokalne samouprave sadrzi prioritete prostornog razvoja
jedinice lokalne samouprave i razvojne pravce definirane u strateSkim dokumentima
kantona i Federacije.

(4) Strategiju razvoja jedinice lokalne samouprave donosi op¢insko, odnosno gradsko vijece
na prijedlog op¢inskog nacelnika, odnosno gradonacelnika.

(5) Op¢inski nacelnik, odnosno gradonacelnik moze predloziti opéinskom, odnosno gradskom
vijecu usvajanje strategije razvoja kantona kojem pripada kao strateSkog okvira razvoja
op¢ine, odnosno grada.

(6) U slucaju iz stava (5) ovog ¢lana u jedinici lokalne samouprave izraduju se
implementacioni dokumenti u skladu sa ¢l. od 23. do 26. ovog zakona.

Clan 21.

(Propis o izradi strateskih dokumenata u Federaciji)

Propis o izradi strateSkih dokumenata u Federaciji, uklju¢ujuc¢i nain njihove izrade, strukturu,
horizontalnu i vertikalnu koordinaciju i konsultacije, uskladenost sa prostornoplanskom
dokumentacijom i institucionalnu odgovornost, donosi Vlada Federacije na prijedlog
Federalnog zavoda, uz prethodne konsultacije sa institucijama na nivou Federacije, kantona i
Saveza Federacije.



Clan 22.

(Vrste implementacionih dokumenata u Federaciji)

(1) U procesu implementacije strateskih dokumenata donose se: trogodiSnji plan rada,
godisnji plan rada, godiSnji izvjestaj o radu i izvjestaj o razvoju.

(2) Vlada Federacije na prijedlog Federalnog zavoda, uz prethodne konsultacije sa Federalnim
ministarstvom finansija, drugim institucijama na nivou Federacije, kantonima i Savezom
Federacije, donosi propis o trogodi$njem i godi$njem planiranju, monitoringu i izvjeStavanju
iz stava (1) ovog Clana.

Clan 23.

(Trogodisnji plan rada)

(1) Federalni organi uprave, kantonalni organi uprave 1 jedinice lokalne samouprave izraduju
trogodisnji plan rada prema principu 1+2.

(2) Trogodisnji plan rada proizilazi iz strateSkih prioriteta 1 strateskih dokumenata u
Federaciji, nadleznosti federalnih i kantonalnih organa uprave i jedinica lokalne samouprave i
sveobuhvatne analize postojeceg stanja u predmetnoj oblasti.

(3) Trogodisnji plan rada predstavlja osnovu za izradu DOB-a i PJI u Federaciji.

Clan 24.

(Godisnji plan rada)

(1) Federalni organi uprave, kantonalni organi uprave i jedinice lokalne samouprave izraduju
godis$nji plan rada na osnovu usvojenog trogodiSnjeg plana rada za jednu kalendarsku godinu.
(2) Aktivnosti i programi predvideni godi$njim planom rada uskladuju se sa usvojenim
budzetima u Federaciji 1 sastavni su dio godiSnjeg programa rada Vlade Federacije, vlada
kantona i op¢inskog nacelnika, odnosno gradonacelnika.



Clan 25.

(Godisnji izvjestaj o radu)

(1) Federalni organi uprave, kantonalni organi uprave i jedinice lokalne samouprave izraduju
godisnji izvjestaj o radu na osnovu godiSnjeg plana rada.

(2) Federalni organi uprave, kantonalni organi uprave i jedinice lokalne samouprave vrse
redovno prikupljanje podataka neophodnih za pracenje ostvarivanja godiSnjeg plana rada.

Clan 26.

(Izvjestaj o razvoju Federacije)

(1) Institucije iz €lana 5. stav (1) ovog zakona izraduju izvjestaje o razvoju za prethodnu
godinu.

(2) Izvjestaji o razvoju su dostupni na internet stranicama institucija iz ¢lana 5. stav (1) ovog
zakona.

IV. PROCES RAZVOJNOG PLANIRANJA | PROGRAMIRANJA RAZVOJA U
FEDERACIII I EVALUACIJA STRATESKIH DOKUMENATA U FEDERACIJI

Clan 27.

(Pokretanje planiranja razvoja u Federaciji)

(1) Izuzev od ¢lana 16. stav (6) ovog zakona, Vlada Federacije donosi odluku o izradi
Strategije razvoja Federacije najkasnije 24 mjeseca prije zavrsetka prethodnog planskog
ciklusa u Federaciji.

(2) Izuzev od ¢lana 18. stav (6) ovog zakona, vlada kantona donosi odluku o izradi Strategije
razvoja kantona najkasnije 12 mjeseci prije zavrsetka prethodnog planskog ciklusa u
Federaciji.

(3) U slucaju iz ¢lana 28. stav (4) ovog zakona op¢inski nacelnik, odnosno gradonacelnik



jedinice lokalne samouprave donosi odluku o izradi Strategije razvoja jedinice lokalne
samouprave najkasnije 12 mjeseci prije zavrsetka prethodnog planskog ciklusa u Federaciji.

Clan 28.

(Medusobna povezanost strateSkih dokumenata u Federaciji)

(1) Strategija razvoja Federacije je osnovna platforma socioekonomskog razvoja Federacije i
sluzi kao podloga za sve ostale strateske dokumente u Federaciji.

(2) Sektorske strategije Federacije se izraduju na osnovu Strategije razvoja Federacije.

(3) Na osnovu razvojnih ciljeva utvrdenih Strategijom razvoja Federacije, a u skladu sa
svojim nadleznostima, kantoni mogu donositi vlastite strategije razvoja.

(4) Na osnovu razvojnih ciljeva utvrdenih strateskim dokumentima Federacije i kantona, a u
skladu sa svojim nadleznostima, jedinice lokalne samouprave mogu donositi svoje strategije
razvoja.

Clan 29.

(Programiranje razvoja u Federaciji)

(1) Programiranje razvoja u Federaciji se realizira izradom implementacionih dokumenata iz
¢l. 23.,24., 25.126. Ovog zakona.

(2) Programiranje razvoja se provodi u skladu sa kalendarom izrade DOB-a i budzeta.

(3) Metodologija procesa programiranja razvoja u Federaciji sastavni je dio propisa iz ¢lana
22. stav (2) ovog zakona.

Clan 30.

(Evaluacija strateskih dokumenata u Federaciji)

(1) Evaluaciju strateSkih dokumenata iz ¢lana 15. ovog zakona vrse institucije iz ¢lana 5. stav
(1) ovog zakona prema evaluacijskim kriterijima i dinamici utvrdenim propisom iz stava (2)



ovog Clana.

(2) Vlada Federacije na prijedlog Federalnog zavoda, uz prethodne konsultacije sa
institucijama na nivou Federacije, kantona i Savezom Federacije, donosi propis o evaluaciji
strateskih dokumenata u Federaciji.

(3) Svi izvjestaji o evaluaciji strateskih dokumenata predvideni ovim zakonom dostupni su
javnosti i objavljuju se na internet stranicama institucija iz ¢lana 5. stav (1) ovog zakona.
(4) U svrhu mjerenja sveukupnog utjecaja implementacije strateskih dokumenata u Federaciji,
Federalni zavod izraduje indeks razvijenosti kantona i jedinica lokalne samouprave na
godisnjem nivou.

(5) Vlada Federacije na prijedlog Federalnog zavoda, uz prethodne konsultacije sa
institucijama na nivou Federacije, kantonima i Savezom Federacije, donosi propis o izradi
indeksa razvijenosti.

V. FINANSIRANJE IMPLEMENTACIJE RAZVOJNIH PRIORITETA U FEDERACUJI |
NADZOR NAD PRIMJENOM OVOG ZAKONA

Clan 31.

(Izvori finansiranja razvojnih prioriteta u Federaciji)

Izvori finansiranja za realizaciju prioriteta definiranih strateSkim dokumentima iz ¢lana 15.
stav (1) ovog zakona su:

a) budzet Federacije;

b) budzeti kantona;

c¢) budzeti jedinica lokalne samouprave;

d) finansijski resursi medunarodnih finansijskih institucija i organizacija;

e) ostali izvori.

Clan 32.

(Povezivanje prioriteta iz strateSkih i implementacionih
dokumenata sa budZetima i programima javnih investicija u
Federaciji)

(1) StrateSki dokumenti iz ¢lana 15. stav (1) ovog zakona i njihovi trogodi$nji planovi rada iz
Clana 23. ovog zakona osnova su za pripremu prijedloga DOB-a i PJI Federacije, kantona i



jedinica lokalne samouprave.

(2) Propis 0 metodologiji za povezivanje razvojnog, finansijskog i investicionog planiranja u
Federaciji utvrduje Vlada Federacije na prijedlog Federalnog ministarstva finansija, uz
prethodno misljenje Federalnog zavoda.

Clan 33.

(Nadzor nad primjenom ovog zakona)

(1) Nadzor nad primjenom ovog zakona u pogledu uspostavljanja institucionalnog okvira iz
ovog zakona vr$i Federalno ministarstvo pravde za Federaciju, kantonalna ministarstva
pravde za kantone i nadleZna tijela za jedinice lokalne samouprave.

(2) Nadzor nad primjenom ovog zakona u pogledu izrade procesne i sustinske kompatibilnosti
strateSkih 1 implementacionih dokumenata vrsi Federalni zavod u saradnji sa nadleznim
institucijama iz ¢lana 7. ovog zakona za Federaciju, odnosno nadleznim institucijama iz ¢l. 8.,
9.1 10. ovog zakona za kantone i jedinice lokalne samouprave.

(3) Nadzor nad primjenom ovog zakona u pogledu povezanosti procesa razvojnog planiranja i
programiranja sa procesom izrade DOB-a, budzeta i PJI vr$i Federalno ministarstvo finansija
u saradnji sa Federalnim zavodom za Federaciju, odnosno kantonalna ministarstva finansija u
saradnji sa nadleznim institucijama iz ¢lana 8. stav (2) tacka d) ovog zakona za kantone i u
skladu sa ¢lanom 10. stav (2) tacka c¢) ovog zakona za jedinice lokalne samouprave u
njihovom sastavu.

(4) Procjenu ucinka primjene ovog zakona provest ¢e Federalni zavod nakon Cetiri godine od
dana stupanja na snagu ovog zakona.

VI. PRIJELAZNE 1 ZAVRSNE ODREDBE

Clan 34.

(Uskladivanje normativnih akata)

U roku 12 mjeseci od dana stupanja na snagu ovog zakona izvrsit ¢e se uskladivanje
normativnih akata koji reguliraju pitanje razvojnog planiranja i upravljanja razvojem
Federacije, kantona i jedinica lokalne samouprave sa odredbama ovog zakona.



Clan 35.

(Donosenje provedbenih akata)

(1) Vlada Federacije ¢e u roku Sest mjeseci od dana stupanja na snagu ovog zakona donijeti
akt iz ¢lana 11. stav (4) ovog zakona.

(2) Vlade kantona ¢e na prijedlog nadleznih institucija iz €lana 8. ovog zakona u roku Sest
mjeseci od dana stupanja na snagu ovog zakona donijeti akte iz ¢lana 13. stav (3) ovog
zakona.

(3) Vlada Federacije ¢e na prijedlog Federalnog zavoda u roku Sest mjeseci od dana stupanja
na snagu ovog zakona donijeti akte iz ¢lana 21., ¢lana 22. stav (2) i ¢lana 30. st. (2) i (8) ovog
zakona.

(4) Vlada Federacije ¢e na prijedlog Federalnog ministarstva finansija, uz prethodno misljenje
Federalnog zavoda, u roku Sest mjeseci od dana stupanja na snagu ovog zakona donijeti akt iz
¢lana 32. stav (2) ovog zakona.

Clan 36.

(Uskladivanje unutrasnje organizacije)

(1) Federalni organi uprave izvrsit ¢e uskladivanje svoje unutra$nje organizacije radi
osiguravanja obavljanja poslova iz ¢lana 7. ovog zakona u roku Sest mjeseci od dana
stupanja na snagu ovog zakona.

(2) Vlade kantona izvrs$it ¢e uskladivanje unutrasnje organizacije kantonalnih organa uprave
radi osiguravanja obavljanja poslova iz ¢l. 8. 1 9. ovog zakona u roku Sest mjeseci od dana
stupanja na snagu ovog zakona.

(3) Izvrdna tijela u jedinicama lokalne samouprave izvrsit ¢e uskladivanje unutrasnje
organizacije op¢inske, odnosno gradske uprave radi osiguravanja obavljanja poslova iz
¢lana 10. ovog zakona u roku Sest mjeseci od dana stupanja na snagu ovog zakona.

Clan 37.

(Prvi ciklus planiranja razvoja Federacije)

(1) Strateski dokumenti iz ¢lana 15. stav (1) ovog zakona i izuzev od ¢lana 15. stav (3) ovog
zakona ne izraduju se za postojeci ciklus planiranja do kraja 2020. godine dok postojeci



strateSki dokumenti ostaju na snazi do stupanja na snagu novog ciklusa planiranja u skladu sa
odredbama ¢lana 27. ovog zakona.

(2) Svi nivoi vlasti u Federaciji pripremaju implementacione dokumente iz ¢lana 22. ovog
zakona a na osnovu vazecih strateSkih dokumenata.

(3) Izuzev od odredbe ¢lana 27. stav (1) ovog zakona, a najkasnije 24 mjeseca od dana
stupanja na snagu ovog zakona, Vlada Federacije predlozit ¢e Parlamentu Federacije
donosenje Strategije razvoja Federacije za planski period od 2021 do 2027. godine.

(4) Izrada strateskih dokumenata iz ¢lana 15. stav (1) ovog zakona zapocCinje usvajanjem
Strategije razvoja Federacije u skladu sa ¢lanom 27. st. (2) 1 (3) ovog zakona.

Clan 38.

(Stupanje na snagu)

Ovaj zakon stupa na snagu osmog dana od dana objavljivanja u "Sluzbenim novinama
Federacije BiH".

Predsjedavajuci
Predstavnickog doma
Parlamenta Federacije BiH

Edin Musi¢

Predsjedavajuca
Doma naroda
Parlamenta Federacije BiH

Lidija Bradara



